
pakutatena’ mi kana Viruwa i itras, na demaway, na demikes kana trau zi na eman ziyan na misasa a tatena’
na Viruwa. maw a ma’izang kana pinakalrangan zi i punapunan i intaw, mawna sasayvang zi na venavaaw.
tu Alrak, kipualrak kemay kana Vangesar Lu’em, pakalrang kana vulavulayan i Maliya zi pinialrak mutu
trau, miwadiyan kanta, mawna venavaaw kana trau ziyan i Luzu Yésu Kiristo, pakalrang kanantu
kinaulepan, kitrehtreh i ziyuzika minatray, marevaaw, zi pakurena’u kanantu lramanan zi na paresaresan na
Viruwa i itras, zi maruwa ta mareveliyas mareka’inava kana Viruwa i itras. nantu Lu’em, mawna Vangesar
Lu’em, kaazu kanta i savakan, veray kanta za kezang, zi maruwa ta wasay kana trau ziyan, palru za zuwa
masalr i Luzu.

pakutatena’ mi, na s€siyo maw na ipuanger pakalrazam na Viruwa i itras, vinavalray kanantu iyavaaw, mutu
lyaturusan kananta singko zi na wayway.

pakutatena’ mi, na kiyokay maw na uwakasayan za sevang kanantu zinekalranan na Viruwa i itras, kidaulr
zuwa palenak kanantu ivavaaw ni Y&su Kiristo, maw na pareka’iyanava, maw na marepauwa i punapunan,
pawnung merami kananta kinazuwan, pakanumaw kana zinekalranan ziyan, pakalrang za lramanan zi na
kinaulepan, mutu kalrazaman za talrimayan.

pakutatena’ mi, na trau pakalrang kanantu ipuwavut na Viruwa i itras zi muwasalr, kilapus za pinamelriyan,
pakalrang za kemaira penakasa, Iramanan zi na wayway kana semunan za zazek pulrihu kana Viruwa i itras.

pakutatena’ mi, na Viruwa i itras veray kana trau za kinaira penazangal, kakezang, zi za dare’, kipalrang
kanantu dinawayan, mizelreng kurelrang kantaw kemirungetr mena’u kani punapunan. maw na kamani, ulra
tu siyakay na trau, sézi, zi na kézay tu

kinuretan, zi ulra ziya na kakuwayanan na trungutrungulran zi sayhuwan za dadawayan, kagak, pawnung
mianger za aaya’an kana tatena’ na Viruwa. mawmu mipinameliyan ta na trau, pamelri mimanay kananni na
iputrepa na Iramanan, kemuwatreng za trau, kana eman ziyan, zi tu kireeman kana Viruwa 1 itras. semeneng,
na trau kuretalrimaya kanantu iyavaaw ni Y&su Kiristo. vanakevak kana trau kemay kana pinameliyan,
kivuwar na idepel na trau, paresaresan, kazu kani Kiristo i savakan mutu dinaway pakavekal na trau, i
punapunan mutu nintaw kanatal, matemuy za paresaresan, ping-an zi semangalan. Amen

